Аса Мейірімді, ерекше Рахымды Аллаһтың атымен
ӘҺЛЮ-С-СУННА УӘЛ-ЖАМА’АНЫҢ ДІНГЕ ШАҚЫРУЫ (ДАҒУАТЫ) БАРЛЫҚ АДАМДАР ҮШІН АЙҚЫН (АШЫҚ) БОЛЫП ТАБЫЛАДЫ, ӘРІ ОНДА ҚАНДАЙ ДА БІР ҚҰПИЯ МЕН ТАҢДАУЛЫ АДАМДАРҒА ҒАНА АРНАЛҒАНДЫЛЫҚ ЖОҚ

Аллаһ Тағала былай деді: 
﴿ قُلْ هَذِهِ سَبِيلِي أَدْعُو إِلَى اللَّهِ عَلَى بَصِيرَةٍ أَنَاْ وَمَنِ اتَّبَعَنِي وَسُبْحَانَ اللَّهِ وَمَا أَنَاْ مِنَ الْمُشْرِكِينَ ﴾
“(Мухаммад): «Менің жолым осы. Мен және маған ергендер Аллаһқа ашық дәлел үстінде шақырамыз. Аллаһ пәк әрі мен көпқұдайшылдардан емеспін», - де” («Юсуф» сүресі, 108-аят).

(Ол) сондай-ақ (былай деді):
﴿ قُلْ يَا أَيُّهَا النَّاسُ إِنِّي رَسُولُ اللَّهِ إِلَيْكُمْ جَمِيعًا الَّذِي لَهُ مُلْكُ السَّمَاوَاتِ وَالأَرْضِ لا إِلَهَ إِلاَّ هُوَ يُحْيِي وَيُمِيتُ فَآمِنُواْ بِاللَّهِ وَرَسُولِهِ النَّبِيِّ الأُمِّيِّ الَّذِي يُؤْمِنُ بِاللَّهِ وَكَلِمَاتِهِ وَاتَّبِعُوهُ لَعَلَّكُمْ تَهْتَدُونَ ﴾
 “(Мухаммад): «Уа, адамдар! Мен барлығыңа (жіберілген) Аллаһтың елшісімін; Ол сондай Аллаһ, жер мен көктің иелігі Оған тән. Одан басқа құлшылыққа лайықты құдай жоқ. Ол тірілтеді де, өлтіреді. Аллаһ пен Оның Елшісіне – Аллаһқа және Оның Сөздеріне иман келтірген сауатсыз Пайғамбарға иман келтіріңдер. Оған еріңдер, әрине, тура жол табасыңдар!», - де” («әл-Ә‘раф» сүресі, 158-аят).


Ибн ‘Умар (Аллаһ оған және оның әкесіне разы болсын) бірде Пайғамбарға (оған Аллаһтың игілігі мен сәлемі болсын) бір кісі келіп, оған: «Уа Аллаһтың Елшісі, маған кеңес беріңіз», - деп айтқанын баяндаған. Пайғамбар (оған Аллаһтың сәлемі мен игілігі болсын) былай деген екен: «Аллаһқа құлшылық ет әрі оған ешнәрсені серік қоспа, намазды орында, зекет бер, Рамазан айында ораза ұста, Аллаһтың Үйіне қажылық, сондай-ақ умра жаса. Әмірге құлақ сал және мойынсұн, ашықтықты (жариялылықты) ұстан әрі жасырын болудан сақтан» (Ибн Аби ‘Асым «әс-Суннада», 1070 келтірген).


Саубанның сөздерінен Пайғамбардың (оған Аллаһтың сәлемі мен игілігі болсын) былай дегені жеткізіледі: «Менің үмметімнен ақиқатты ашық ұстанатын бір топ болуын тоқтатпайды. Оларға оларды көмексіз қалдырғандар зиян тигізе алмайды, әрі олар осыны ұстанған күйінде Аллаһтың бұйрығы келмейінше осылайша (бола береді)» (Муслим, 1920).


‘Умар ибн ‘Абд ул-‘Азиз (Аллаһ оны рахым етсін) былай деп айтатын: «Егер сен дін мәселелерінде басқа мұсылмандардан бөлініп, бір-бірімен құпия түрде сөйлесетіндерді көрсең, олар (бір) адасушылықтың негізін салып жатқанын біл» (әд-Дарими «әс-Сунанда», 307).

Аллаһ Тағала былай деді: 
﴿ وَاصْبِرْ نَفْسَكَ مَعَ الَّذِينَ يَدْعُونَ رَبَّهُم بِالْغَدَاةِ وَالْعَشِيِّ يُرِيدُونَ وَجْهَهُ وَلا تَعْدُ عَيْنَاكَ عَنْهُمْ ﴾
«(Мухаммад,) таңертең және кешке Раббыларына, Оның дидарын іздеп, жалбарынғандармен бірге өзің де сабыр ет. Дүние тіршілігінің сәнін қалап, назарыңды олардан бұрма» («әл-Каһф, 28-аят).

Са‘д ибн Аби Уақастың (Аллаһ оған разы болсын) сөздерінен Пайғамбардың (оған Аллаһтың игілігі мен сәлемі болсын) былай дегені жеткізіледі: «Араларыңдағы әлсіз болғандардың себебімен ғана сендерге көмек көрсетіліп және ризық беріліп жатыр емес пе?» (әл-Бухари, 2896).

Имам әл-Бухари өзінің «әс-Сахих» кітабында «Білім қалай алып қойылады» деген тарауды енгізіп, содан соң былай деді: — ‘Умар ибн ‘Абдул ‘Азиз Абу Бакр ибн Хазмға былай деп жазып жіберген болатын: «Аллаһ Елшісінің (оған Аллаһтың игілігі мен сәлемі болсын) хадистерінен не бар екенін қара да, соны жазып ал. Ақиқатында, діни білімдер бойынша сабақтар жойылып, әрі ғалымдар өмірден өтіп кетеді ме деп қорқамын. Пайғамбардың (оған Аллаһтың игілігі мен сәлемі болсын) хадистерінен басқа еш нәрсені қабылдама! Білім таратыңдар және білмейтінді оқыту үшін жиналыңдар, өйткені, ақиқатында, білім құпияға айналғанша өлмейді». Қз.: «Сахих әл-Бухари», 1/49.
Шейх Салих ибн Фаузан (Аллаһ оған есендік берсін) былай деді:

─ Шариғи білімді оқыту, адамдарға дінді түсіндіру ашық түрде мешіттерде, адамдар жиналатын жерлерде жүргізілуі керек. Барша пайдаға қол жеткізу үшін, игілік таралуы үшін, адамдарға дінді түсіндіру қажет, оларға шариғи заң-ережелерді түсіндіру керек. Шақыру (дағуат) қалың бұқараға бағытталуға тиіс. Дағуат – бұл адамдарды игілікке үйрету, оларды дін мәселелеріне, ғибадат мәселелеріне оқыту, оларды дұрыс қарым-қатынастарға үйрету, оларды адамгершілік ережелеріне үйрету, жаман мінез-құлықтарды  тыйым салу. Осының барлығы бұқаралық сипатта болуға тиіс, яғни осыдан келетін пайда баршаны қамтуы керек. Осы ашық түрде мешіттерде, адамдар жиналатын жерлерде орын алуы қажет. Өйткені осыда пайда қамтылған ғой. Дағуат тек әлдебір таңдаулы адамдарға ғана бағытталмауы керек. Мысалы, «Біз лагерге барып, адамдардан бөлініп, дағуатпен айналысуымыз керек», - деп айтатындардай. Бұл тыйым салынған! Егер сендер жақсылыққа шақыратын болсаңдар, егер сендер адамдарды игі нәрселерге үйрететін болсаңдар, онда неліктен сендер олардан бөлінесіңдер, әрі оларды осы игіліктен айырасыңдар?! Не үшін сендер осы игіліктен өздеріңнің әкелеріңді, бауырларыңды, көршілеріңді жұрдай етесіңдер?! Егер сендер жақсылық жеткізуші болсаңдар, онда ол туралы мешіттерде, адамдар арасында айтыңдар! Немесе біз бір-бірінен білім алу ниетімен әлдебір бөлмелерде (пәтерлерде) жиналатын адамдарды көреміз! Мұндай жасырын жиналыстар тыйым салынған! Егер бұда игілік болса, егер бұда зиян болмаса, онда осыны адамдар арасында таратыңдар! Адамдардан жақсылықты жасырмау керек! Өйткені Аллаһ Тағала мұны барша үшін түсірді ғой! Егер сендер адамдардан жасырынсаңдар, онда өздеріңе қатысты күдіктердің туындауына есік ашасыңдар. Адамдар мұндай адамдардан қорқады әрі: «Олар құпия түрде жиналып, бір жамандық ойластырады», - деп айтады. Ал егер сендер сабақтарды жария түрде адамдардың көздерінің алдында өткізсеңдер, онда күдіктер сейіледі. Аллаһ Тағала құпия әңгімелерге тыйым салды, өйткені мұндай әңгімелер басқа мүминдерді қапаландырады.
Пайғамбар (оған Аллаһтың игілігі мен сәлемі болсын) былай деп айтатын: «Егер үш адам бірге болса, онда олар басқа адамдармен араласып кетпейінше, екеуі үшіншісінен жасырын түрде сұхбаттаспауы керек. Әйтпесе, олар оны ренжітіп қоюы мүмкін» (әл-Бухари, 6920; Муслим, 2184). Әрі осының себебі – үшіншісінде күдік тууы мүмкін екенінде. Яғни ол осы екеуі бір жаман нәрсе туралы сөйлесіп жатыр деп ойлап қалуы мүмкін. Егер сендер сабақтарды ашық түрде мешіттерде, адамдардың көз алдында өткізетін болсаңдар, онда күмәндар жойылады. Егер сендердің дағуаттарыңда игілік болса, онда ол баршаға тисін. Игілік мәселелеріндегі, дағуат мәселеліндегі құпия қоғамдар (жиналыстар) исламда тыйым салынған! 
Бір адамға құпия түрде кеңес-насихат айту мен игілікке шақырудың, адамдарды шариғат заңдарына оқытудың арасында айырмашылық бар. Мұндай дағуат ашық (айқын) болуға тиіс. Ал кеңес-насихатқа келер болсақ, ол жасырын (оңаша) беріледі (шейх әл-Фаузанның сөздерінің соңы).
Алынған дереккөз: АбдуЛлаһ ибн Салих әл-‘Убайләннің «Сәләфтардың  тәрбие мен түзету мәселесіндегі мәнһажының айқын түсіндірмесі» кітабы (шейх Салих ибн Фаузан ибн ’АбдиЛләһ әл-Фаузанның ескертпелерімен), 16-ереже. 

Араб тілінен орыс тіліне аударған: Арсен Абу Яхъя.
Қазақ тіліне орыс тілінен аударған: «Абу Ханифа мирасы» сайтының редакциясы
